
Penubuhan selari
agenda bangunkan
modal insan luar
bandar berkualiti
penuhi keperluan
masa hadapan

CGleh Samadi Ahmad
bhnews@bh._co_m:_my

Putrajaya: Penubuhan Badan
Koordinasi Pendidikan Teknikal
dan Latihan Vokasional (TVET)
Kerajaan-Industri (GITC) akan
mewujudkan -ekosistem lebih
bersepadu berkaitan keperluan
kemahiran dan tenaga kerja.

Menteri Pembangunan Luar
Bandar, Datuk Seri Mahdzir
Khalid, berkata GITC selari de-
ngan agenda dan aspirasi Ke-
menterian Pembangunan Luar
Bandar (KPLB) untuk memba-
ngunkan modal insan luar ban-
dar yang berkualiti, berkemahi-
ran dan memenuhi keperluan
masa hadapan.

Beliau berkata, KPLB menyam-
but baik keputusan Mesyuarat
Majlis TVET Negara dipengeru-
sikan Perdana Menteri, Datuk Se-
rilsmail Sabri Yaakob yang mem-
perakukan penubuhan Badan
Koordinasi TVET Kerajaan-In-
dustri, pelaksanaan Hab Kolabo-
rasi TVET serta cadangan pe-
narafan tunggal Program TVET.

Katanya, penubuhan GITC

yang diterajui pihak industri
membolehkan badan itu dan ke-
rajaan mengalas tanggungjawab
bagi mengupayakan TVET dalam
setiap rantaian nilai penghasilan

graduan yang berkualiti.

Menerusi Hab  Kolaborasi
TVET, beliau berkata, terdapat
tiga institusi pendidikan TVET
KPLB di bawah Majlis Amanah
Rakyat (MARA) terdiri daripada
Kluster Integrasi Sistem Avionik
dan Komunikasi Satelit, Institut
Teknologi Penerbangan Mala-
ysia (MIAT), Universiti Kuala
Lumpur (UniKL).

“Selain itu, Kluster Automasi
dan Robotik Industri, UniKL MFI
dan Pusat Rel Asia UniKL yang
diiktiraf sebagai antara hab fasa
pertama Pusat Kecemerlangan
Industri di Wilayah Tengah,” ka-
tanya melalui satu kenyataan me-
dia, semalam.

Khamis lalu, Mesyuarat Majlis
TVET Negara bersetuju cada-
ngan penarafan tunggal TVET
dengan proses libat urus bebe-
rapa kementerian dan penggiat
industri perlu dilaksanakan se-
belum laporan dibentangkan
pada mesyuarat majlis berkena-
an yang akan datang,

“Inisiatif ini dijangka memper-
kukuh simbiosis  ekosistem
TVET dalam menghubungkan pi-
hak yang terbabit untuk mera-
patkan jurang di antara permin-
taan dan penawaran tenaga kerja
bagi merealisasikan strategi dan
inisiatif yang dirangka di bawah
Rancangan  Malaysia = Ke-12
(RMK12),” kata Mahdzir

Katanya lagi, UniKL bersedia
memainkan peranan yang di-

mandatkan dalam memacu ko
laborasi bersinergi antara ins-
titusi TVET, kerajaan dan indus-
tri menerusi perkongsian sum-
ber, kepakaran dan peralatan ba-
gi pemerkasaan pendidikan ber-
kenaan.

Untuk rekod, beliau memak-
lumkan, KPLB mempunyai 279
institusi pendidikan TVET dise-
luruh negara yang mempunyai
kekuatan dan mengikut padanan
dengan keperluan industri.

Katanya, antara jalinan kola-
borasi TVET KPLB dengan pihak
industri, termasuk kolaborasi
strategik dengan pelbagai sektor
perindustrian melalui pemete-
raian 227 memorandum persefa-
haman (MoU) berstatus aktif.

“Kolaborasi merangkumi pem-
bekalan teknologi terkini, kepa-
karan dan latihan secara profe-
sional, pembangunan program,
tenaga pengajar dan pelatih, pe-
mindahan teknologi dan penge-
tahuan serta peningkatan kema-
hiran dan latihan semula,” ka-
tanya. ]

Mahdzir berkata, kolaborasi
itu bagi memastikan semua pe-
latih TVET KPLB dilengkapi ke-
mahiran kebolehpasaran yang
tinggi mengikut keperluan in-
dustri dengan kadar upah yang
tinggi.

Inisiatif yang dirancang itu, ka-
tanya, mampu [l’ll?ﬂIpé‘I'l'{l.‘i'lHlS
dan memperkukuhkan lagi eko-
sistem TVET secara keseluru-
hannya dengan penggembele-
ngan bersepadu semua pihak
yang berkepentingan dalam usa-
ha memartabatkan T\’f::'l‘ seba-
gai pilihan pertama Kerjaya.

